
Transcription du poeme

Texte

Estant en mer un navire agité
De vents cruelz jusqu’a 1’extremité,
Les navigans, de labeur tous faschez,
S’en vont penser, que pour leur vieux pechez
Ce grief orage & malheur eminent
{F8v}Estoit causé & tout incontinent
Un chacun d’eux a grand haste conseille
De descharger ses vices en 'oreille
D’un certain Moyne estant en la presence :
Mais pour cela la grande violence
De la tempeste horrible & perilleuse
N’en devint oncq’ de riens moins furieuse,
Lors un d’entr’eux s’escria hautement
Il ne se fault estonner grandement,
Si nostre nef en ce poinct detenué
Est dessus I’eau a peine soustenué :
Car elle sent encores tout le faix
Des grans pechez, dont nous sommes confes.
Que, si voulons dure mort eviter,
Il nous convient soudain precipiter
Dedans la mer ce Moyne venerable,
Qui en a pris la charge insuportable.
Son dire fut des autres approuve,
Et estant mis en effait, fut trouvé
Que le navire, en ce point allegé,
Hors de danger se trouva soulagé,
Or pense un peu, amy tresgracieux
Combien nous est peché pernicieux,
Quand le fardeau lourd & desmesuré
Estre ne peult sur la mer enduré,[[.]]

